
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ (ԳՈՒՅՔ) ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N1152-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 
Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածի 1-ին մասը և <<Իրավական ակտերի մասին>> Հայաստանի Հանրապետության օրենքի 72-րդ հոդվածը՝ Հայաստանի Հանրապետության կառավարությունը որոշում է.
1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկից հետ վերցնել և <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին ամրացնել.

 1) <<Ս.Քոչարյանի անվան թիվ 1 հիմնական դպրոց>> ՊՈԱԿ-ին անհատույց օգտագործման իրավունքով ամրացված Հայաստանի Հանրապետության Գեղարքունիքի մարզի Գավառ քաղաքի Դեմիրճյան 32 հասցեում գտնվող շենքի` 899.54 քառ. մետր մակերեսով մասնաշենքը  և 0.14 հա հողամասը. 

2) Հայաստանի Հանրապետության Արագածոտնի մարզի Ապարան քաղաքի Գայի 19  հասցեում գտնվող շենքի ճակատային մասի 1-ին  և 2-րդ հարկերից 935.3 քառ. մետր մակերեսով տարածքը և 0.5 հա հողամասը. 

3) Հայաստանի Հանրապետության Կոտայքի մարզի Աբովյան քաղաքի Հատիսի փողոց թիվ 6/29 հասցեում գտնվող 1843.6 քառ. մետր մակերեսով նախկին ինֆեկցիոն մասնաշենքը և 0.1702 հա հողամասը. 

2. <<Հայաստանի Հանրապետության արդարադատության նախարարության աշխատակազմ>> պետական կառավարչական հիմնարկին ամրացված  Հայաստանի Հանրապետության Սյունիքի մարզի Կապան քաղաքի Երկաթուղայինների 2/2 հասցեի 1194,3 քառ. մետր մակերեսով շենքը և 0.07292 հա հողամասը հետ վերցնել և ամրացնել <<Հայաստանի Հանրապետության աշխատանքի և սոցիալական հարցերի նախարարության աշխատակազմ>>  պետական կառավարչական հիմնարկին:

3. <<Հայաստանի Հանրապետության Սյունիքի մարզպետարանի աշխատակազմ>> պետական կառավարչական հիմնարկից հետ վերցնել և <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին ամրացնել.

1) Հայաստանի Հանրապետության Սյունիքի մարզի, Գորիս քաղաքի Օրբելյանների փողոց 5/3 հասցեում գտնվող արյան փոխներարկման կայանի 146.84 քառ. մետր մակերեսով շենքը և դրա զբաղեցրած ու սպասարկման համար անհրաժեշտ 0.018465 հա մակերեսով հողամասի բաժնային մասը 

2) Հայաստանի Հանրապետության Սյունիքի մարզի, Գորիս քաղաքի Օրբելյանների փողոց 5/4 հասցեում գտնվող պոլիկլինիկայի շենքի 684.4 քառ. մետր մակերեսով տարածքը և դրա զբաղեցրած ու սպասարկման համար անհրաժեշտ 0.09194 հա մակերեսով հողամասի բաժնային մասը: 

4. Հայաստանի Հանրապետության կառավարությանն առընթեր պետական գույքի կառավարման վարչության պետին անհրաժեշտության դեպքում երկամսյա ժամկետում ապահովել  սույն որոշման մեջ նշված շենքային տարածքների և հողատարածքների առաձնացման համար անհրաժեշտ չափագրման և որպես առանձին միավոր գրանցման աշխատանքների իրականացումը՝ դրանց հետ կապված ծախսերն իրականացնելով ՀՀ պետական բյուջեով վարչությանը հատկացված միջոցների հաշվին, իսկ <<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին ամրացվող անշարժ գույքի նկատմամբ իրավունքների պետական գրանցման հետ կապված ծախսերն իրականացնելով ՀՀ 2016 թվականի պետական բյուջեով հատկացված ընդհանուր միջոցների հաշվին:

5. Հայաստանի Հանրապետության աշխատանքի և սոցիալական հարցերի նախարարին` Հայաստանի Հանրապետության արդարադատության նախարարի, Հայաստանի Հանրապետության կառավարությանն առընթեր պետական գույքի կառավարման վարչության պետի և Հայաստանի Հանրապետության Սյունիքի մարզպետի հետ համատեղ ` սույն որոշման 4-րդ կետում նշված աշխատանքների ավարտից հետո  սահմանված կարգով ապահովել սույն որոշման 1-ին,  2-րդ և 3-րդ կետերում նշված տարածքների հանձնման-ընդունման աշխատանքների իրականացումը՝ հիմք ընդունելով տարածքների չափագրման և որպես առանձին միավոր գրանցման վկայականներում նշված տվյալները /մակերես, հասցե և այլն/.

       6. Ուժը կորցրած ճանաչել Հայաստանի Հանրապետության կառավարության 2015 թվականի հոկտեմբերի 8-ի <<Գույք հետ վերցնելու և ամրացնելու մասին>> N1152-Ա որոշումը: 

	<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ (ԳՈՒՅՔ) ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N1152-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 
     ՀՀ կառավարության որոշման 

նախագծի հիմնավորում  

	1.
	Անհրաժեշտությունը   

	
	Որոշման նախագծի ընդունումը պայմանավորված է ՀՀ աշխատանքի և սոցիալական հարցերի նախարարության ինտեգրված սոցիալական ծառայությունների տեղակայման համար անհրաժեշտ  տարածքների տրամադրման անհրաժեշտությամբ:

	2.
	 Ընթացիկ իրավիճակը և խնդիրները

	
	ՀՀ կառավարությունը 2011 թվականի հուլիսի 28-ի նիստի N29 արձանագրային որոշման 4-րդ կետով հավանություն է տրվել ինտեգրված սոցիալական ծառայությունների տրամադրման համար անհրաժեշտ  շենքերի (տարածքների), այդ թվում՝ միասնական ընդունարանների տեղակայման վայրերին և պայմաններին: Նախագծով նախատեսվում է     1-ին, 2-րդ և 3-րդ կետերում նշված համապատասխան շենքերը (տարածքները) ամրացնել <<ՀՀ աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին:
    Նախագծով առաջարկվում է նաև ուժը կորցրած ճանաչել ՀՀ Արագածոտնի մարզի Ապարան քաղաքի Մարշալ Բաղրամյան փողոցի 4-րդ փակուղու թիվ 3  հասցեում գտնվող՝ 1113 քառ. մետր մակերեսով վարչական շենքը, 82,8 քառ. մետր մակերեսով փայտյա տնակը, 82,2 քառ. մետր մակերեսով աղյուսե շինությունը, 111,5 քառ. մետր մակերեսով ավտոտնակները և 22,5 քառ. մետր մակերեսով կաթսայատունը` իրենց զբաղեցրած 4168,5 քառ. մետր մակերեսով հողամասով ՀՀ աշխատանքի և սոցիալական հարցերի նախարարությանը ամրացնելու մասին  ՀՀ կառավարության 2015 թվականի  հոկտեմբերի 8-ի N1152-Ա որոշումը: 



	3.
	Տվյալ բնագավառում իրականացվող քաղաքականությունը 

	
	Ինտեգրված սոցիալական ծառայությունների տրամադրման համար անհրաժեշտ  շենքերի (տարածքների), այդ թվում՝ միասնական ընդունարանների տեղակայման ծրագրի իրանանացման համար անհրաժեշտ տարածքներով ապահովում

	4.
	 Կարգավորման նպատակը և բնույթը 

	
	Գավառ, Ապարան, Աբովյան, Գորիս և Կապան քաղաքներում Ինտեգրված սոցիալական ծառայությունների տրամադրման համար անհրաժեշտ  շենքերի (տարածքների), այդ թվում՝ միասնական ընդունարանների տեղակայման ծրագրի իրականացման համար անհրաժեշտ տարածքներով ապահովում

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում, ինչպես նաև տարածքի վիճակի բարելավում: 

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Հայաստանի Հանրապետության աշխատանքի և սոցիալական հարցերի նախարարության աշխատակազմ>> պետական կառավարչական հիմնարկին տարածք (գույք) ամրացնելու և Հայաստանի Հանրապետության կառավարության 2015 թվականի հոկտեմբերի 8-ի N1152-Ա որոշումն ուժը կորցրած ճանաչելու մասին>>  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


	2. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------

	3.
	Այլ տեղեկություններ

	
	--------------------------------------------

	
	

	        3. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	---------------------------------------------

	3.
	Այլ տեղեկություններ

	
	--------------------------------------


<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ (ԳՈՒՅՔ) ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 24-Ի N704-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ աշխատանքի և սոցիալական հարցերի նախարարություն 24.05.2016թ.    NԱԱ/ԱՄ-2-4/4392-16
	   Առաջարկվել է. 
1. Նախագծի 1-ին կետի
1) 1-ին ենթակետում <<818.38>> թիվը փոխարինել <<899.54>> թվով, իսկ <<0.13>>-ը` <<0.14>>-ով.

2) 3-րդ ենթակետում <<քաղաքային հիվանդանոցի 843.6>> բառերը փոխարինել <<Հատիսի փողոց թիվ 6/29 հասցեում գտնվող 1843.6>> բառերով.

2. Նախագծի 3-րդ կետում <<եռամսյա>> բառը փոխարինել <<` երկամսյա>> բառով:

	 Ընդունվել է


	Նախագծի համապատասխան կետերը խմբագրվել են 

	ՀՀ անշարժ գույքի կադաստրի պետական կոմիտե  24.05.2016թ. NՄՍ/2947-16
	Առաջարկություններ և դիտողություններ չունի

	ՀՀ արդարադատության նախարարարություն024.05.2016թ. N1/20.1/6244-16
	Ներկայումս ՀՀ Սյունիքի մարզի Կապան քաղաքի Երկաթուղայինների 2/2 հասցեում գտնվող շենքի առաջին և երկրորդ հարկերը համապատասխանաբար զբաղեցնում են ՀՀ ԱՆ ԴԱՀԿ ծառայության Սյունիքի մարզային բաժինը և ՔԿՎ այլընտրանքային ծառայության տարածքային մարմինը:

Միաժամանակ տեղեկացնում եմ նաև, որ 17.05.2016 թվականին ընդունվել են <<Պրոբացիայի մասին>> և <<Պրոբացիայի պետական ծառայության մասին>> Հայաստանի Հանրապետության օրենքները: Պրոբացիայի պետական ծառայության կառուցվածքը ներառում է կենտրոնական և տարածքային մարզային մարմիններ, որոնց գործունեությունն ապահովելու համար անհրաժեշտ են համապատասխան շենքային պայմաններ ՀՀ մարզերում: Հաշվի առնելով այդ հանգամանքը, ՀՀ արդարադատության նախարարությունը նպատահարմար չի գտնում <<Հայաստանի Հանրապետության արդարադատության նախարարության աշխատակազմ>> պետական կառավարչական հիմնարկին ամրացված ՀՀ Սյունիքի մարզի Կապան քաղաքի Երկաթուղայինների 2/2 հասցեի 1194,3 քառ. մետր մակերեսով շենքը և 0.07292 հա հողամասը հետ վերցնել և ամրացնել <<Հայաստանի Հանրապետության աշխատանքի և սոցիալական հարցերի նախարարության աշխատակազմ>>  պետական կառավարչական հիմնարկին:

	Քննարկվել է
	

	ՀՀ ֆինանսների նախարարություն 30.05.2016թ.       N01/11-1/15196-16
	1. Նախագծի 3-րդ կետով նախատեսվում է, որ ՀՀ ԿԱ պետական գույքի կառավարման վարչության պետը եռամսյա ժամկետում պետք է ապահովի որոշման 1-ին և 2-րդ կետերում նշված շենքային տարածքների և հողատարածքների առանձնացման համար անհրաժեշտ չափագրման և որպես առանձին միավոր գրանցման աշխատանքների իրականացումը:

Առաջարկում ենք վերոնշյալ կետում հստակեցնել, թե ինչ միջոցների հաշվին է նախատեսվում իրականացնել այդ աշխատանքները՝ նշելով, որ այդ աշխատանքների իրականացման համար անհրաժեշտ ծախսերն իրականացվելու են Վարչությանը կամ «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին (այսուհետ` Նախարարություն) ՀՀ 2016 թվականի պետական բյուջեով հատկացված ընդհանուր միջոցների հաշվին:

2. Նախագծի 4-րդ կետը առաջարկում ենք վերախմբագրել՝ նախատեսելով նաև «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացվող անշարժ գույքի նկատմամբ իրավունքների պետական գրանցման վերաբերյալ դրույթ՝ նշելով, թե ում միջոցների հաշվին և ինչ ժամկետում են իրականացվելու տվյալ աշխատանքները:

3. Նախագծի 1-ին և 2-րդ կետերով նախատեսվում է Վարչությանը ամրացված ՀՀ Գեղարքունիքի մարզի Գավառ քաղաքի Դեմիրճյան 32 հասցեում գտնվող շենքի` 818.38 քառ. մետր մակերեսով մասնաշենքը և 0.13 հա հողամասը, Արագածոտնի մարզի Ապարան քաղաքի Գայի 19 հասցեում գտնվող շենքի 880 քառ. մետր մակերեսով տարածքը և 0.5 հա հողամասը, Կոտայքի մարզի Աբովյան քաղաքի քաղաքային հիվանդանոցի 843.6 քառ. մետր մակերեսով նախկին ինֆեկցիոն մասնաշենքը և 0.1702 հա հողամասը, ինչպես նաև «Հայաստանի Հանրապետության արդարադատության նախարարության աշխատակազմ» պետական կառավարչական հիմնարկին ամրացված ՀՀ Սյունիքի մարզի Կապան քաղաքի Երկաթուղայինների 2/2 հասցեի 1194,3 քառ. մետր մակերեսով շենքը և 0.07292 հա հողամասը հետ վերցնել և ամրացնել Նախարարությանը:

Այս առումով հայտնում ենք հետևյալը.

3.1. Նախագծի հիմնավորումներում նշվում է, որ ՀՀ կառավարությունը 2011 թվականի հուլիսի 28-ի նիստի N 29 արձանագրային որոշմամբ հավանություն է տվել ինտեգրված սոցիալական ծառայությունների տրամադրման համար անհրաժեշտ շենքերի (տարածքների), այդ թվում՝ միասնական ընդունարանների տեղակայման վայրերին և պայմաններին: Սակայն Նախագծի 1-ին և 2-րդ կետերով Նախարարությանը ամրացվող տարածքները ներառված չեն վերը նշված արձանագրային որոշմամբ հաստատված վայրերի ցանկում:

3.2. ՀՀ կառավարության 08.10.2015թ. «Գույք հետ վերցնելու և ամրացնելու» մասին N 1152-Ա որոշման 1-ին կետով ՀՀ Արագածոտնի մարզի Ապարան քաղաքի Մարշալ Բաղրամյան փողոցի 4-րդ փակուղու թիվ 3 հասցեում գտնվող՝ 1113 քառ. մետր մակերեսով վարչական շենքը, 82,8 քառ. մետր մակերեսով փայտյա տնակը, 82,2 քառ. մետր մակերեսով աղյուսե շինությունը, 111,5 քառ. մետր մակերեսով ավտոտնակները և 22,5 քառ. մետր մակերեսով կաթսայատունը` իրենց զբաղեցրած՝ 4168,5 քառ. մետր մակերեսով հողամասով ամրացվել է Նախարարությանը` ինտեգրված սոցիալական ծառայությունների տրամադրման համար: Հետևաբար առաջարկում ենք նախագծի     1-ին կետի 2-րդ ենթակետով նախատեսվող ՀՀ Արագածոտնի մարզի Ապարան քաղաքի Գայի 19 հասցեում գտնվող շենքի 880 քառ. մետր մակերեսով տարածքը և 0.5 հա հողամասը նույն նպատակներով Նախարարությանը տրամադրելու վերաբերյալ ներկայացնել լրացուցիչ հիմնավորումներ:

3.3. Նախագծի 5-րդ կետով նախատեսվում է ուժը կորցրած ճանաչել ՀՀ կառավարության 24.05.2012թ. «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք (գույք) ամրացնելու և Հայաստանի Հանրապետության կառավարության 2002 թվականի մարտի 15-ի N 321-Ն որոշման մեջ փոփոխություն կատարելու մասին» N 704-Ն որոշման (այսուհետ` Որոշում) 1-ին և 4-րդ կետերը, իսկ որպես հիմնավորում նշվում է, որ ՀՀ Շիրակի մարզի Գյումրի և Արթիկ քաղաքներում ինտեգրված սոցիալական ծառայությունների տեղակայման համար տրամադրվելու են այլ տարածքներ:

Այս առումով առաջարկում ենք այս փոփոխությունը իրականացնել, երբ կմշակվի նշված քաղաքներում ինտեգրված սոցիալական ծառայությունների տրամադրման համար այլ տարածքներ հատկացնելու մասին ՀՀ կառավարության համապատասխան որոշման նախագիծ:

4. Նախագծի ընդունումը կարող է հանգեցնել ՀՀ պետական բյուջեի ծախսերի ավելացման, որի կոնկրետ չափը հնարավոր չէ գնահատել համապատասխան տվյալների բացակայության պատճառով: Ելնելով վերոգրյալից անհրաժեշտ է լրամշակել Նախագիծը` հաշվի առնելով վերը նշված դիտողությունները և առաջարկությունները, ինչպես նաև ներկայացնել համապատասխան պարզաբանումներ:


	Քննարկվել է


	Ընդունվել է, նախագիծը խմբագրվել է
Նախագծի ընդունմամբ ՀՀ պետական բյուջեից լրացուցիչ ծախսեր չեն նախատեսվում


